
A BRIEF OVERVIEW OF 
SINDHI GHAZAL AFTER PARTITION  

 
Abstract 

Ghazal, a major form of poetry, has its origin in Arabic literature 
but it reached its maturity in the hands of Persian poets. This genre was 
introduced in Sindhi literature during Kalhora period. Noor Muhammad 
Khasta, Mirza Taqi and other poets tried their hands at ghazal. Ghazal 
has gone through many phases during its development as a powerful  
medium of expression for last many years. Ghazal is composed with  
various techniques and variations. Ghazal has acquired its perfect status 
here in Sindh. It has become an original genre of thousands of Sindhi 
poets. 

The main objective of this research paper is to trace background 
and development of Sindhi ghazal especially after partition.  

 

 �� ���� ۽ او��
هاڻوكو سنڌي غزل جنهن خاص هنڌَ تي اچي بيٺو آهي، جو اڄ جو دؤر 

بڻجي ويو آهي، ان خاص هنڌ تي پُهچڻ لا اُنَ کي صدين جو سفر طئه ”  غزل جو دؤر“

كرڻو پيو ۽ وڏا وڏا كشالا كڍڻا پيا آهن. غزل جو جنم ته عربستان جي ڌرتي تي 

ٿيو، پر سندس پالنا ايراني ادب ۽ شاعري كئي. هونئن ته گڎجڻ تخليق جو سبب 

بڻبو آهي، مگر غزلَ ڌار ٿيڻ جي عمل مان وجود ورتو. عربي شاعري جي قديم صنف 

، قَصيدي کان ڌار ٿي، اڳتي هلي غزل جي ”تَشبيبَ “قصيدي جي ساراههَ واري حصي 

جي مفهوم ”  عورتن سان پيار محبت جون ڳالهيون كرڻ“صورت اختيار كئي لغت، 

۽ معنى سان اُنَ جي سڃاڻپ كرائي ۽ غزل به لڳ ڀڳ اڍائي صديون، صرف ۽ صرف 

 پنهنجي اها ئي سڃاڻپ برقرار رکي. 

سنڌي شاعري ۾ غزلَ جي صنف كلهوڙن جي دؤر ۾ پيرُ پاتو، جڎهن سنڌي 

شاعري، فارسي شاعري جي اثر هيٺ سَرجي رهي هئي. مضمون، تشبيهون، استعارا، 

هجري ڌاري ٹکڑ جي شاعرن، نور  1130تركيبون سڀ كجهه اُڌارو ۽ اوپرو هيو. 

محمد خسته، تقي مرزا، ميان ڇتن ۽ حافظ عالي جا نالا شروعاتي غزل گو شاعرن طور 

سامهون آيا جن جي شاعري ۾ ڳوٺاڻي ٻولي جا به اولڑا نظر اچن ٿا. غزل جي پهرئين 

 پُختي شاعر طور سچل سرمست، ٹالپرن جي دؤر ۾ سامهون آيو: 

 آهــي انــهــن اکــيــن ۾ خــاصــو خــمــار تُــنــهــنــجــو

 ويٺو وٺي مـان آهـيـان، كـامـل قـرار تـنـهـنـجـو

 ع)1739 1826(سچل سرمست  

سچل سائين کان پو خليفي گل محمد گل هالائي جي غزل، پيڑهه جي پٿرَ 

جي حيثيت ماڻي. سنڌي ٻولي جي مِٺاس ۽ نجُ لهجي وارو غزل، انگريزن جي دؤر ۾ 

 شاعر خليفي گل محمد گل هالائي وٽ ئي ملي ٿو:” صاحبِ ديوان“سنڌي جي پهرين 

 دؤر دنــيــا جــي مــٿــي. اي دل ! كــيــئــي آيــا ويــا 

 سُک مٿي، سُورن سٿي، اي دل! كيئـي آيـا ويـا 

خليفي گُل جي ٻاريلَ ڏِيئي مان، کانئس پو جيكي ڏيئا جليا، سي آخوند 

قاسم هالائي، سيد فاضل شاهه، صوفي آسورام، مرزا قاسم بيگ، عبدالقادر بيدل ۽ 

 غلام محمد شاهه گدا آهن. سنڌي غزل جو ٹيون ۽ اهم دؤر مير عبدالحسين سانگي

جي نالي سان منسوب آهي، وٹس پُهچي غزل ڊاٻو كيو، ٿَكُ ڀڳو ۽ تازو توانو ٿي 

سفر لا اڳتي روانو ٿيو ائين چوڻ ۾ بلكل به وڌا نه ٿيندو ته سانگي سنڌي غزل کي 

 نيون راهون ۽ نوان گس ڏِنا ۽ جديد غزل جو ٻجُِ ڇَٹيو:

 آهي ورهين کان ويـئـي دل آرزو كهڑي كريون؟  

 پــنــهــنــجــي دل لا ســدا پــاڻ سِــكــون ٿــا يــارو!

 (مير عبدالحسين سانگي) 

مير عبدالحسين سانگي جي دؤر جا كي ٻيا اهم شاعر آهن: حامد 

ٹکڑائي، مرزا قليچ بيگ، شمس الدين بلبل، محمد هاشم مخلص، ليِلا رام خاكي، 

 مرزا ٻُڍل بيگ ۽ ان کان پو روايتي غزل گو شاعرن جو هك ڊگهو سلسلو آهي: 

 باغَ ۾ بُوند وَسـي، دوسـت كـري مـون کـي وداع 

 روئـــي بـــادل ٿـــو جُـــدا. آ جـــدا، يـــارُ جُـــدا

 (مرزا قليچ بيگ) 

هدايت ا تارڪ نجفي، سيد مصري شاهه، سيد حافظ شاهه، امام بخش 

خادم، آخوند فقير محمد عاجز، عبدا بسمل، حاجي محمود خادم، حافظ حيات 

شاهه، محمد بخش واصف، محمد صديق مسافر، غلام احمد نظامي، فقير غلام علي 

مسرور، جمع خان غريب، مراد علي شاهه كاظم، مير علي نواز ناز، نياز علي نياز 

جعفري، سرشار عقيلي، مخدوُم طالب الموليٰ، عبدعاقلي، رشيد احمد لاشاري، 

عبدالكريم گدائي، فيض بخشاپوري، عطا محمد حامي، اميد خيرپوري، اظهر 

گيلاني، علي محمد مجروح، نثار بزمي، كريم پَلي ۽ ٻيا كيترائي شاعري، جن 

لاڙكاڻي، ٹکِڑ، هالا جي فكري ۽ علمي مركزن جي اثر هيٺ، غزل جي سفر کي 

جاري رکيو. جميعت الشعراء پاران كوٺايل كانفرنسن ۽ مشاعرنِ پڻ غزل جي 

 آبياري ۾ اهم كردار ادا كيو.

ورهاڱي کان اڳ كشنچند بيوس جديد سنڌي شاعري جو بُنياد رکيو ۽ 

فارسي رنگ ۾ رچيل شاعري جو روپ ئي مَٹائي ڇڎيو ٻين صنفن جيان سنڌي غزل 

نوان ويس كيا، پنهنجو ماحول، پنهنجي مٹي جي سُڳنڌ، پنهنجي ٻولي جو ميٺاج، 

غزلن جو مجموعو  30ع ۾ بيوس جي 1930سندس غزلَ ۽ ٻي شاعري جا خاص گڻ هيا. 

شايع ٿيو. پنهنجي همعصر دؤر ۾، هوندراج دُکايل ئي كنهن حد ”  سامونڈي سِپون“

تائين كشنچند بيوس سان، فن ۽ فكر جي نون گهڑيل رستن تي هليو، جڎهن ته 

اڳتي هلي سنڌي ٻولي جا ٹي قدآور شاعر هري دلگير، شيخ اياز ۽ نارائڻ شيام ان سفر  

 ۾ شامل ٿيا ۽ نئين سنڌي غزل جو تکِي تا وارو روشن سُورج اڀارڻ ۾ كامياب ويا: 

ــي ــر ديــسَ واس ــي ــاتــو، آ ك ــه ڄ  جــي تــو اڃــا ن

 تُنهنجو جنـم اجـايـو، تـنـهـنـجـي مِـٹـي اَڻـاسـي

 (شيخ اياز) 

- - - - -  

ــي،  ــي ڏِس ــرون ڏِس ــه ــه ل ــو ب ــد پ ــون ــه ب ــان ت ــي  آه

 اُڇــلــون ڏئــي ٿــي دل تــه پــوان هــونــدَ ســمــنــڈُ ٿــي

 (نارائڻ شيام) 

- - - - - 

 پيِلي ساڙهي سان لنگهي کيتَ مان آهيـن شـايـد،  

 عكـس هـر رنـگَ تـي، پِـيـلاڻ پـکـڑجـي ويـئـي

 (هري دلگير)  

سنڌي شاعرن مان اهو شيخ اياز ئي هيو، جنهن غزل جي مِٹي کي ٻيهر 

گيڑو ويس “ڳوهي، کيس نئون ۽ نكِور روپُ ڏنو، ۽ اياز وٽ اڳتي هلي روايتي غزلَ 

سنڌي غزل کي اردو ۽ “جو روپ ڌاريو. هري دلگيرَ، شيخ اياز لا لکيو آهي ته: ”  غزل

پارسي جي پنجي مان آزاد كرائڻ جون كوششون، كيترن شاعرن اڳيئي كيون 

هيون، پر اياز انهن كوششن کي گهڻو اڳتي وڌايو ۽ هكڑي ٻُڍڙي ٻانهي کي، رُوپوان 

راڻي بڻائي ڇڎيو. هُن مئخانن ۽ پئمانن کي ترڪ ته كونه كيو، پر گڎوگڎ مَندرن، 

وايو منڈل به خلقي ڇڎيائين. گهڻو پو نارائڻ شيام، اياز جو  شِوالن، مورتين ۽ گهنڈن جو 

   )1” (پيدا كيل اهو وايو منڈل پنهنجن غزلن ۾ آندو 

شيخ اياز کان پو نياز همايوني، تنوير عباسي، شمشير الحيدري، امداد 

حسيني، ذوالفقار راشدي، استاد بخاري، قمر شهباز، تاج بلوچ، كريم پلي، تاجل 

بيوس، فتاح ملك، بشير مورياڻي، احمد خان مدهوش، محسن كَكڑائي، آثم ناٿن 

شاهي، وفا ناٿن شاهي، وفا پلي، ادل سومري، تاج جويي، ايازگـل، واجد، نصير مرزا، 

 ذوالفقار سيال، ج ع منگھاڻي، عبدالغفار تبسم، مريم مجيدي ۽ اڄ تائين جي ٹهي

 جي كيترن ئي شاعرن نئين غزل جي سلسلي کي اڳتي وڌايو. 

 

 ��ُ� ۾ ���ي ��ل 
هنِدُ ۾ سنڌي غزل جي روايتي ۽ جِدت سان سلهاڙيل شاعرن ۾ پَرسرام 

ضياء، کيئلداس فاني، ليکراج عزيز، پرڀو وفا، واسديونرمل، گؤورڌن ڀارتي، ارجن 

شاد، ارجن سكايل، ايشور آنچل، اندر ڀوڄواڻي، لکميچند پريم، سڳن آهوجا، 

كمل پياسي، كرشن راهي، لڇمڻ كومل، موتي پركاش، ڀڳوان نردوش، 

رُكمڻي چئناڻي، كشنچند رنجايل، هوتو سنڌو پياسي شامل رهيا، جڎهن ته جدت 

کان پو، اڄ جي سنڌي غزل جي اهم اسٿان وارن شاعرن طور ارجن حاسد، ايم 

كمل، واسديو موهي، شريكانت صدف، لكشمڻ دُبي،کيمڻ مولاڻي، ونود 

سُڃاتا وَڃن ٿا. کانئن پو نوجوان شاعرن ۽ ”  اندو“آسوداڻي، ڍولڻ راهي ۽ اندرا شبنم 

شاعرائن جي هك کيپَ پڻ ان سفر ۾ شامل آهي، جن جا مجموعا پڻ ڇپجي چُكا 

آهن، انهن ۾ گهنشام لوكواڻي، ديوي ناگراڻي، شكو کلناڻي، كوڏو مل جانب 

، آسن ”ديپ“واڌواڻي، لتا ٹهلياڻي، ٹيكچند مست، ارجن چاولا، جئه رام چمناڻي 

واسواڻي مجبور، نند كُمار سنمُکاڻي اُداسي، كنعيو دادلاڻي، كنعيو شيواڻي، 

راجيش آسوداڻي رقيب، كئلاش شاداب، كنعيا لعل موٹواڻي ماندو، گوپ گولاڻي، 

ٺارو گرناڻي، ساون كُمار اُداسي، ناري لڇواڻي، انِدر جسوجا كومل، ٺاكر نيڀواڻي، 

، رتن دلبر، ارجن چاولا، ”مجبور“آسن واسواڻي ”  داس“روشن گوالاڻي، هرداس پوهوجا 

 ۽ ٻيا اچي وڃن ٿا. ” ديپ“، ٻلديو ٻڌراڻي ”جگري“شريچند دُبي 

سنڌي غزل جي اوسر ۽ هندُ جي غزل گو شاعرن بابت ڄاڻ، موضوع جي 

پابندي سبب بس اڇاتري ئي آهي، جيكا ضروري سمجھي ڏني وئي آهي ۽ ڌارَ ڌيان 

 ڌرڻ جي طلبگار آهي، پو به كي وڻندڙ شعر شامل كرڻ کان دل رهي نٿي:

ــي  ــون ک ــون م ــائ ــڍي ــان ك ــي م ــج ــن ــه ــن  ديــسَ پ

 عُــــمــــرِ ڀــــر جــــو مــــان وڇــــوڙو آهــــيــــان

 (ارجن حاسد) 

- - - - - 

 هَڻ هڻ جي ڇانوَ، اُس ۾، ٺَري گهٹ، ٻَري گـهـڻـو

 اڄ جي جهان جو شخص، جئي گهٹ، مـري گـهـڻـو 

 (ايم كمل) 

- - - - - 

 كـــهـــڑا كـــهـــڑا ٿُـــوهـــر اُڀـــريـــا ڌرتـــي تـــي

ــاري آ ــا لاچ ــي ك ــج ــن ــنــه ــڻ پ ــي پ ــي ج ــٹ  م

 (لڇمڻ كومل) 

- - - - - 

ـــــاڻ ـــــي روح ره ـــــي ٿ ـــــان ره ـــــن س  روز ج

 اي خـــــــدا! هـــــــاڻ کـــــــيـــــــن واپـــــــس آڻ

 (موتي پركاش) 

- - - - - 

 ڏاڍو اوکــــــو آ، اُنَ تــــــي پــــــيــــــرُ رکــــــڻ

 فــــيــــصــــلــــي جــــي تــــتــــلَ تــــتــــلَ واري 

 (شريكانت صدف) 

- - - - - 

 اُس اڱــــــڻ تــــــي ڏِٺــــــم لــــــهــــــي آئــــــي

ــو مــان ــان ٿ ــھ ــڻ وج ــا سُــك ــج ــن ــنــه ــڑڪَ پ  لُ

 (ونود آسوداڻي) 

- - - - - 

ـــون ـــي اچ ـــاه ـــو ك ـــل ـــو ڌَڻُ ه ـــن ج ـــواهش  خ

ـــون ـــي اچ ـــو ڊاه ـــڄ ـــم س ـــو ك ـــي ج ـــدگ  زن

 (لكشمڻ دُبي) 

- - - - - 

 پـــيـــارَ کـــان مُـــرڪ جـــنـــهـــن ڇـــنـــي هـــونـــدي 

ـــونـــدي  ـــي ه ـــن ـــه دل ڀِ ـــي ب ـــي ج ـــه ـــك ان  پ

 (کيمن مولاڻي) 

 ��ُ� ۾ �ئ�ن ��ل 
ورهاڱي کانپو، سنڌي غزل هك ٻن ڏهاكن تائين قديم فارسي ۽ اردو 

كلام جي اثر هيٺ لکجندو رهيو، ان سيلاب کي بند ٻڌڻ لا جتن كندڙن ۾ سنڌي 

ترقي پسند ۽ قوم پرست شاعرن اهم كردار ادا كيو. لڳ ڀڳ ٹن ڏهاكن جي 

محنت کانپو، سنڌي غزل جي فارسي غزل جي قيد مان ضمانت ٿي ۽ سنڌي غزلَ 

پنهنجا موضوع تبديل كيا. پڑهندڙن به، وڏي دل سان، انهن موضوعن جي آجيان 

كئي، پر اها اڃا اڌ فتح هئي. غزل اڃا به ساڳين مروج وزنن ۽ بحرن جو باندي هيو ۽ 

تخليقي جوهر جي درياهه کي آزاد نٿي ڇڎيائين. گُذريل ٻن اڍائي ڏهاكن ۾ غزل، 

سنڌي ٻولي ۾ مكمل طرح پنهنجا پيرَ کوڙڻ جي كوشش كئي آهي ته جيئن، 

ڳالهه ۽ اسلوب ٻئي سنڌي غزل کي پنهنجا هجن. سنڌُ ۾ گذريل ٻن ٹن ڏهاكن ۾ 

نئون غزل لکڻ وارن نَون ۽ تازن توانن شاعرن جي هك وڏي کيپ آهي، جن سان اڳ 

واري ٹهي جا شاعِرَ ساٿُ ۽ سهكار ڏئي، ساڻن همقدم هلي رهيا آهن. واسديو 

تي را ڏيندي، غزل جو اهم شاعر ارجن حاسد ”  ڳالهه شاعري جي“موهي جي كتابَ 

غزل به لکجي پيو، ورهاڱي کان اڳ، چاهي پو به لکجي رهيو آهي، تڎهن “لکي ٿو ته:

به صاف ڏِسبو آهي ته، هر كنهن دؤر سان وابسته هوندي به، ادب جي جھلك كن 

كن شاعرن وٹان ئي ملي ٿي موضوع هر دؤر جو، كنهن حد تائين الڳ الڳ رهيو 

 ) 2” (آهي، پر ڏِسڻو اهو آهي ته ان ارتقا ۾ كهڑو شاعر كٿي بيٺو آهي.

ارجن حاسد جي مٿئين را سان سهمت ٿيندي، ڏِسڻو اهو ئي آهي ته ارتقا 

جي ان سفر ۾ كهڑو شاعر كيئن ۽ كٿي بيٺو آهي. اڄ جو غزل، پنهنجي لُغتي 

معنى کي سنڀاليندي، اڄ به پيار ۽ محبت جي اظهار جو سگهارو وسيلو بڻيل آهي، پر 

گل و بلبل، شمع پرواني، صبا، صبو ۽ سَروقامتي سان لاڳاپيل سڀ لفظ، تشبيهون، 

استعارا ۽ تركبيون مَٹجي ويون آهن. صرف ۽ صرف داخلي اظهار جو ذريعو بڻيل 

هنِ صنف، خارجي معاملن کي به خوشدلي سان پاڻ ۾ سمائي ورتو آهي. اردو اديب 

۾ خبر ناهي ته ڇو، ”  اردو شاعري پر ايك نظر“كليم الدين احمد پنهنجي كتاب 

غزل جي صنف تي دل کولي ڇوهه ڇنڈيا آهن ۽ کيس بربريت سان ڀرپور هك نيم 

وحشي صنف كوٺيو آهي، شايد ان كري جو کيس وڏو اعتراض، غزل جي هر شعر 

۾ الڳ الڳ خيال ۽ مفهوم هئڻ واري ڳالهه تي آهي، جڎهن ته اها ئي اُها خوبي آهي، 

جنهن غزل کي فني توڙي فكري اعتبار کان وسعت بخشي آهي. شاعر جي ذهن ۾ 

ايندڙ ننڍڙا ننڍڙا خيالَ ان سببان ضايع ٿيڻ کان بچي وڃن ٿا. هاڻوكي غزل ۾ 

سماجي مسئلن، انسان ۽ وطن دوستي، شهري زندگي جي اَلمين، ترقي جي نالي ۾ 

ٿيل تنزلين، اندر جي ڀَڃَ ڊاهه ۽ ٻين انيك مامرن کي سُهڻي ۽ سيبتي نموني آندو ويو 

آهي. سنڌ ۾ موجوده دؤرَ جي، سَرجندڙ غزل کي اسان انساني زندگين ۽ سماج ۾ 

 موجود خوبين ۽ خرابين جي پس منطر ۾ ئي ڏسنداسين ۽ را قائم كنداسين. 

 

 ���ب� �َ� ��َ� �ئن ��ئ���� ��چَ �� ا��ئر 
سنڌ اتهاسك طور تي روشن ذهن رهي آهي. كلاسيكل کان اڄ جي دؤر 

جي شاعري تائين، سيكيولر ازم، سنڌي شاعرن جي واضح موقف طور سندن 

شاعري ۾ چِٹو نظر اچي ٿو. هاڻوكو غزل به، پاڻَ ۾ ان سُهڻي ۽ سگهاري روايتُن کي 

سانڍيندو پيو اچي، مذهبي مَت ڀيدَ کان مٿانهون ٿي، هاڻوكي سنڌي غزل جي 

شاعرن، سڀني مذهبن ۽ ان جي نمائندگي كندڙ مقدس هنڌن، ماڳن ۽ ماڻهن جو 

ذكر پنهنجي غزل، ۾ ساڳئي محبت ۽ احترام سان كيو آهي. هُو جتي مسجد کي 

مقدس ۽ اهم سمجھن ٿا، اُتي مندر، گرِجا ۽ ديول به سندن لا احترام لائق ۽ سندن 

 غزلن جو اهم موضوع آهن:

ـــرســـان آهـــيـــان ـــنـــهـــنـــجـــي گـــهـــرَ جـــي ڀ  تُ

 ڄـــــڻُ مـــــنـــــدرَ جـــــي ڀـــــرســـــان آهـــــيـــــان

 (ادل سومرو) 

- - - - - 

ــي ــي وڃ ــو ٿ ــي اُڏاي ــک ــون ــان م ــي ــوڙي ج ــادِ واچُ  ي

ــــان ــــادري ۽ م ــــون پ ــــال ۾، ت ــــرچِ واري ه  چَ

 (منير احمد) 

- - - - - 

 صَليبَن تي ٹنگيل آ، لفظ بائيبـل جـا اُچـاري ٿـو

 كلِيسا جي دري مان چنڈُ، عيسى کي نهِاري ٿو 

 (بخشل باغي) 

- - - - - 

 ڏياري جو ڏِيئو ناهيان، سَمو گُذري اُجھائـيـن تـون! 

 نه مان بنديا، جڎهن چاهين، پرين! ماٿي سجائيـن تـون! 

 (ساحر راهو) 

- - - - - 

 اكيلو عشقُ ئي درويشَ جي دل جيئن زندهه هـو 

 زمينون ۽ زمانـا خـاڪَ جـا هـا ڍيـرَ مـي رَقصـم!

 (اسحاق سميجو) 

- - - - - 

 اُجـــــــــري دل مـــــــــديـــــــــنـــــــــو آهـــــــــي

 كـــــــاري دل ۾ كـــــــيـــــــنـــــــو آهـــــــي

 (آثم ناٿن شاهي) 

- - - - - 

 ســــاهــــهَ سَــــر بــــيــــنَ ۾ وجــــھــــڻ ســــبــــبــــان

ـــيـــون هـــونـــديـــون  گـــڎ كـــرشـــن ســـان گـــوپ

 (منظر حيات قاضي)  

- - - - - 

 كاش مان تُنهنجا خوابَ سڀئي رنگيـن كـري 

ـــو  ـــي ج ـــول ـــوا ۾، اُڏران ه ـــگُ ه ـــي رن ـــج ـــڻ  ب

 (ستار سندر) 

- - - - - 

ــــوڄــــا ــــرڪ ڄــــڻ پُ  اکــــيــــون مــــحــــراب، مُ

ـــو؟ ـــدر ج ـــن ـــا م ـــو آ، ي ـــد ج ـــج ـــو مس ـــه ـــاڻ  م

 (رکيل مورائي) 

- - - - - 

 روحَ جــا رشــتــا رَکــي ٿــي راتـِـڑي، رات تــارن ســان لَــهــي ٿــي راتـِـڑي 

 ڳالههِ ڏياري جي كئي كنهن راتِ ۽، ڏِيئا ڏِيئـا ٿـي وَڃـي ٿـي راتـِڑي 

 (رجب ٻگھيو)  

 

مٿين شعرن ۾ مندر، مسجد، چرچ، كليسا، گرجا، بائيبل، عيسيٰ، مدينو، 

كرشن، محراب، سڀ مقدس ۽ احترام لائق آهن ۽ سندن ذكر به احترام واري 

معنى ۾ كيو ويو آهي. ائين ئي ڏياري ۽ هولي جو ذكر به ۽ اهو سڀ سطحي ناهي. 

 آرٹسٹك ۽ اثرائتو آهي. 

 

 ور�ئڱ� �� دردُ 
 محبتون، جذبا، 

ُ
ورهاڱا رُڳو مُلكن ۽ خِطن جا ئي ناهن ٿيندا، اُن سان گڎ

احساسَ به ورهائجي ويندا آهن ۽ ورهاڱن / وِڇوڙن جا ڦَٹ ڇَٹندا به ناهن. ڌرتي کان 

۾ ”  مكانن“ڌارَ ماڻهن جي پيرن هيٺان وري كڎهن به ڌرتي ناهي ايندي. هو وڏن وڏن 

کان محروم رهندا آهن. ورهاڱي جو اهو وڍُ پنهنجي ”  گهرن“رهندا آهن ۽ سڄي عمر 

مُنڍ کان اڄُ تائين، جيئن جو تيئن موجود آهي. اهو چاڪ گذريل صدي جي پنجين 

ڏهاكي ۾ به چكندو رهيو آهي. سنڌُ ۽ هندُ جي سموري نمائنده شاعري (هاڻوكي 

غزل سوڌو) ان الميي کي وساريو ناهيِ اباڻا كَکَ ڇڎڻ جو درد، سِنڌُ جون سارون، 

ٻالپڻ جي سنگتين ساٿين کان دُوري، كڎهن احساس محرومي، ته كڎهن احساس 

مجبوري. پيار جيان درد جون به كي سَرحدون ناهن هونديون. ان الميي تي انهن ته 

لکيو ئي آهي، جن وقت جو وارُ سيني تي سَٺو هيو، پر اُهي به لکندا ٿا رهن، جن ٻُڌي ۽ 

 پڑهي، ان دردَ کي پنهنجو كيو آهي:

ـــذري، تـــڎهـــن  كـــا قـــيـــامـــت مـــٿـــان ٿـــي گُ

 كــيــرُ ايــئــن ٿــو ڇــڎي وطــن پــنــهــنــجــا!؟ 

 (اياز گل)    

- - - - - 

 ٿـــي مـــجـــبـــور اُڏامـــي، ڏُور اُڃـــارا هـــنـــج ويـــا 

 هيل به جيكي پل پل پنهنجي سَرَکـي سـارِن ٿـا

 (اياز جاني) 

- - - - - 

ـــون؟ ـــي واٹ ـــاري ٿ ـــه ـــه ن ـــئ ـــا ل ـــڌُ ڇ ـــن  اڃـــا س

ـــري كـــونـــه ايـــنـــدا  هُـــو مـــالـــهـــي، اُتـــم ۽ هِ

 (ادل سومرو)    

- - - - - 

ـــا! ـــا ك ـــي ك ـــئ ـــه وراي ـــون ـــه ك ـــنـــڌُ ب  ك

ــــا! ــــئــــي كــــاك ــــاي ــــڌُ ڇــــڎي ڇــــا پ  ســــن

 (جاويد شبير) 

سنڌُ جي شاعرن، ورهاڱي جي الميي تي، پنهنجي وڇڑي ويل حصي سان 

همدردي به كئي آهي ته شكايت به سندن پاس خاطري به كئي آهي، ته ڳوڙها به 

 ڳاڙيا آهن. 

 

 و�� دو��� ۽ ��ا��� 
شاعري جي كُل صنفن “سنڌي جي مهان كَوي نارائڻ شيام لکيو آهي: 

۾، غزل جهڑي اثرائتي ٻي صنف نه ملندي ان جو كارڻ فقط اهو آهي ته، غزل کي 

عشقَ جي نفسيات کان زياده همه گير ۽ پُرتاثير ٻيو جذبو آهي ئي كونه، پر ان هوندي 

به مُنهنجو شخصي خيال آهي ته، غزلُ سنڌُ ۽ سنڌُين جي حالتُن جو ترجمان كونه 

ٿي سگهيو آهي ان كري سنڌي غزل، سنڌي عوام کان ته ڇا، پر كيترن سنڌي 

 )3” (ساهتكارن کان به هك كَٹيل يا وڇڑيل چيزَ ٿي پيو آهي.

غزلَ بابت، غزل جي هك وڏي شاعر جي اها را پنهنجي وقت جو سچُ 

هوندي به، هاڻوكي غزل تي ٺهكي كانه ٿي اچي. سنڌُ جي موجوده دؤر جي شاعرن 

۾ غزل جو شايد ئي كو شاعِرُ هجي، جنهن سنڌ ۽ سنڌ جي ماڻهن جي جذبن، حالتن 

۽ ساڻن لاڳاپيل مسئلن جو ذكر (گهٹِ وَڌ ئي سهي) پنهنجي غزلن ۾ نه آندو هجي. 

سنڌ دوستي ۽ سنڌيت پرستي هر شاعر جي رڳَ رڳَ ۾ سمايل آهي، جنهن جو اظهار، 

 هُنن ٺلهي جذباتيت سان نه، پر فنائتي نموني سان كيو آهي:

ــــڌ ــــن ــــڳ ــــت، سُ ــــي ــــگ ــــن ــــر س ــــڌڙي سُ  ســــن

 مــــون کــــي ســــائــــيــــن جــــو ســــوڳــــنــــڌ

 (امداد حُسيني) 

- - - - - 

ــان ۾ وِڌم  ــم ــي اي ــج ــن ــه ــن ــار پ ــي ــان پ ــي س  ڌرت

 قـــــرآن جـــــو ئـــــي ورق هـــــو، قـــــرآن ۾ وڌم

 (سركش سنڌي) 

- - - - - 

 اوهان جـو پـيـارُ مـقـدس آ، سـنـڌ جـيـان عـاجـزَ 

 سڄڻَ ۽ سـنـڌُ سـان كـائـي مَڳـي نـه ٿـيـنـدي آ

 (علي دوست عاجز)    

- - - - - 

ــدا ــن ــي وي ــپ ــرَ ک ــڑوك ــه ــڈَ ج ـــ ــن ــم ــرَ ۽ س ــه  ش

 كــراچــي ۾ اســان جــا گــهــر کــپــي ويــنــدا

 (احمد سولنگي) 

- - - - - 

ـــئـــي جـــيـــئـــن  ـــئـــن نـــه ٿ  شـــالَ كـــراچـــي اي

ـــــتـــــان  ـــــل ـــــو، م ـــــو ه ـــــو حص ـــــڌُ ج ـــــن  س

 (زيب سنڌي) 

- - - - - 

 چُپ آهيو دنگَ جي پٿرَ جيئان، ڇو نٿا گَرجي اُٿو كـيـهـرَ جـيـئـان

اـن؟   ڇو ڀلا هنِ ڳالهه تي سوچيو نٿا، پنهنجي گهر ۾ ڇو اسان بي گـهـرَ جـيـئ

 (آسي زميني)  

مٿين شعرن ۾ سنڌ جي عظمت کي ساراهڻ سان گڎ، پنهنجي ڌرتي تي 

نڌڻكن وانگر رهڻ جو ذكر به كيو ويو آهي. ائين ئي هيٺين شعرن ۾، سنڌ کي 

پاڻي کان محروم كرڻ، سنڌو ۾ پاڻي جي کوٽِ، سنڌُ لا سُکَ ۽ سلامتي جو اونو 

 ۽ ڌرتي خاطر ويڑهه جهڑن قومي نوعيت جي مسئلن کي کنيو ويو آهي:

 

 سنڌُ ايكيهين صدي ۾، زنـدگـي ڳـولـي پـئـي

 جيئن مڇي سنڌونـدي ۾، زنـدگـي ڳـولـي پـئـي

 (سائل پيرزادو) 

- - - - - 

 هـــــاڻـــــي ســـــنـــــڌو ۾ اُڏي واري پـــــئــــــي

ـــا  ـــاڏي وي ـــرا ك ـــك ـــون، وه ـــي ـــول ـــت ڇ  مَس

 (محمد علي پٺاڻ) 

- - - - - 

ـــي ـــئ ـــوس ٿ ـــس ـــح ـــو م ـــٿ ـــي ن ـــاڻ ـــي ه ـــرق ئ  ف

ـــه آ! ـــه ـــال ـــي ڳ ـــلا ج ـــرب ـــا ك ـــي ي ـــڌ ج ـــن  س

 (جواد جعفري) 

- - - - - 

 وقت وفاق اٿئي! سنڌ جيئـن سَـٹـجـي نـه وڃـيـن

 ايــتــرو ســادڙو ســانــولَ!، ســنــد ســڀــا نــه كــر 

 (آكاش انصاري) 

- - - - - 

 هـــــــر كـــــــنـــــــهـــــــن تـــــــو ۾ اکِ وڌي آ

ــــهــــاري ٿــــي پــــئــــي آهــــيــــن   ســــنــــڌُ ســــون

 (سجاد ميراڻي) 

- - - - - 

 ڇــا ديــسَ جــي سُــکــن جــو امــكــان كــونــه آ؟

 ان خــوف کــان وڏو كــو نــقــصــان كــونــه آ

 (امر پيرزادو)  

- - - - - 

 گهڻا جرنيل كاهيندڙَ، مڃن ٿا سنڌُ جي ڌرتـي 

 دُنيا ۾ كَنڌَ کـي اوچـو رکـڻَ جـو فَـنُ ڄـاڻـي ٿـي 

 (خطائي ٿيٻو)  

 ������ دؤر �� ��ئ�� �� ��و ۽ ����� ا��ئر 
سنڌ ۾ هاڻوكو غزل، ائين كونه ٿو لکِيو وڃي، جيئن پنهنجي ابتدائي 

دؤرن ۾ لکيو ويندو هيو. هُن فارسي ۽ اردو غزل جي اثر کان گهڻي ڀاڱي پنهنجي جند 

آزاد كري ڇڎي آهي. اردو واري فارم ۾ هجڻ جي باوجود، سنڌُ جو غزل پنهنجي ڌار 

سڃاڻَپ رکي ٿو. تشبيهون، استعارا، كنايا، اشارا، تركيبون ۽ روايتون ساڳيا نه 

رهيا آهن، ائين ئي جيئن ان جو مزاج ساڳيو نه رهيو آهي. ان کان به اڳتي، سنڌ ۾ 

جديد غزل جي شاعرَ وٽ گهڻو كجهه آهي، جيكو زندگي ۾ آهي ۽ زندگي ۾ 

زندگيجي علامت آهي اسان وٽ نئين غزل جي شاعرن، پنهنجي دؤر جي مسئلن، 

مونجھارن، ذهني ۽ جسماني دٻائُن ۽ بندشن کي به وڏي مهارت، نَون اشارن ۽ علامتن 

جي آڌارَ تي غزل جو موضوع بڻايو آهي ۽ کيس نوان مفهوم ۽ معنائون ڏنيون آهن، 

 جيكا ڳالهه فارسي روايتن هيٺ غزل رچيندڙ شاعرن وٽ نٿي ملي: 

 جســــم جـــــي هـــــر دؤر ۾ تـــــوهــــيـــــن تـــــي

ــــي  ــــئ ــــد ك ــــي ــــائ ــــر دؤر ۾ ت ــــن ه ــــب ــــذه  مَ

 (ج.ع منگھاڻي) 

- - - - - 

ــــــارِي ــــــي ن ــــــگ ــــــن ــــــي ن ــــــدي ج ــــــار ن  پ

ـــــي  ـــــوان لڳـــــي ٿ ـــــشـــــو کـــــي ڀڳ ـــــك  ڀِ

 (اثر) 

- - - - - 

 چَــرٻــٹــن جــي دؤر ۾ قــانــون ڳــولــيــنــدو رهــيــس

 مان چريو ٿي، جنوري ۾ جونِ ڳوليـنـدو رهـيـس

 (مفتون كورائي) 

- - - - - 

 دل جــــي بــــنــــدوق هــــڻــــي ڇــــڎِ مــــون کــــي

 اکِ جـــي رســـتـــي تـــان کـــڻـــي ڇـــڎِ مـــون کـــي

 (وفا ناٿن شاهي)     

- - - - - 

 نـــيـــنـــهـــنُ ســـانـــڍيـــل اســـان جـــي ســـيـــنـــي ۾

ـــــي آ ـــــگ ـــــلاب وان ـــــق ـــــن وڏي ان ـــــه ـــــن  ك

 (اختر درگاهي) 

- - - - - 

ــــا ــــواري ك ــــن ــــي كُ ــــرَ ت ــــي ڍي ــــدُ ج ــــن  گ

 گـــهـــگـــهـــه اونـــدهـــه کـــي ٻـــارُ ارپـــي وئـــي

 (اياز رضوي) 

سماجي ڏاڍُ، اَڻَ برابري، اظهار جي آزادي تي بندش، غربت، لاقانونيت، 

اڄوكي ٹين دنيائي سماج جو شناختي كارڊ آهي ۽ مٿيان شعرَ ان جي فوٹو كاپي 

 آهن ۽ ان کان به اڃا اڳتي:

 ڇا لئه عجـيـب مـؤلا!، مـنـهـنـجـا نصـيـب مـؤلا!

 اکِ ســـامـــراج هُـــن جـــي، دل آ غـــريـــب مـــؤلا!

 (پنهل) 

- - - - - 

 ڌِكــــــو، ٿــــــاٻــــــو، ٿــــــيــــــلــــــو آهــــــيــــــان

 مــــونــــجــــھــــارن جــــو مــــيــــلــــو آهــــيــــان

 (واجد) 

- - - - - 

ـــــــون ـــــــرَ وارن ج ـــــــلَ ڏُكـــــــار ۾ ٿ  هـــــــي

ــــون ــــي اکــــڑي ــــگ ــــرَ وان ــــون ٿ ــــڑي ــــئ ــــي وي  ٿ

 (اقبال رند) 

- - - - - 

ـــان ـــهَ وٹ ـــو راه ـــو ه ـــو وي ـــڑي ـــك ـــو پ ـــك ـــي  ج

 لاشُ مــــوٹـــــيـــــو آ، قـــــتــــل گـــــاهـــــه وٹـــــان 

 (عبدالحميد آس ٻٻر) 

- - - - - 

ـــري ڳـــالـــهـــه نـــاهـــي  بَـــدن جـــي تـــه اوگَـــهـــڑ بُ

 نه ٿـئـي پـنـهـنـجـي نـظـرن ۾ كـو شـالَ نـنـگـو! 

 (مشتاق گبول) 

- - - - - 

ــس ــي ــڑو هُ ــك ــا ۾ ت ــت ــن ــي چِ ــزدوري ج ــان م  م

ــــم  ــــڎي ــــي ڇ ــــائ ــــارا وِڃ ــــا اش ــــو دري ج  س

 (معصوم بُخاري) 

- - - - - 

ـــو  ـــري ـــرشُ اُك ـــي ع ـــل وڃ ـــاڳ ـــقُ پ ـــو عش  اهِ

ـــڌَر ۾!  ـــا پَ ـــاڇ ـــرف پ ـــا ص ـــٺ ـــن كُ ـــاڙِي ـــه  كُ

 (سردار شاهه) 

 

سنڌي هاڻوكي غزل جي مزاج ۾، تبديلي جي ثابتي اهڑا كيترائي شعر 

ڏئي رهيا آهن ۽ بيشك سنڌي غزلَ ۾ مزاجَ جي تبديلي، شيخ اياز جي دَين آهي، 

 سَندس معتبر ۽ محترم همعصر شاعرن اڳتي وڌايو ۽ غزل کي سنڌي جنهن کي پو

جي كلاسيكل صنفن، كافي، وائي ۽ بيتَ وانگي عام ماڻهو وٽ قابلِ قبول ۽ 

سندن جذبن جي ترجمان صنف جو درجو ڏياريو مٿيان ۽ ان جهـڑا ٻيا كيترائي شعر 

انهيجو ئي تسلسل آهن، جن کي پڑهي هندُ ۾ غزل جي اهم شاعرَ ارجن حاسد جي، 

 واري را کي هٿي ملي ٿي. Straight Line Sensibilityاڄ جي غزل بابت 

 

 رو�ئ��ي ا��ئر �� ����ر�� 
شاعرَ، خانه “مشهور روسي ليکك رسول حمزه توف هك هنڌ لکيو آهي: 

بدوش پنڇي ناهن هوندا ڌرتي، محبوب، دل ۽ گهرَ کان سوا، شاعرَ بي پاڙي وڻ ۽ بنا 

 ”آکيري پکي وانگر هوندا آهن.

هاڻوكي سنڌي غزلَ ۾ شاعرن پاڻ کي بي پاڙي وڻ بڻجڻ کان هر طرح سان 

بچايو آهي، هُنن سڀ کان وڌيك، بهتر ۽ سگهارو غزل ڌرتي، دل، پرين ۽ پَکن تي 

ئي لکيو آهي، ائين كندي هُنن غزل جي نزاكت، تخيل، جدت، رواني ۽ سلاست 

کي پڻ قائم رکيو آهي. سندن غزل جي خاص خوبي جمالياتي حُسن آهي، رومان آهي 

سنڌُ ۾ رومانوي شاعرن جو انگ گهڻو آهي، هُو پنهنجن ذاتي تجربن ۽ ڀوڳنائن جي 

بنياد تي رومانوي شاعري كري رهيا آهن. اها سندن دؤر جي رومانوي شاعري آهي: 

ڏِٺل منظرن، ماڳن، ٹاڻن، كردارن ۽ پنهنجي اندر جي احساسَن جي رومانوي شاعري 

 جي اهميت جو اَندازو اسان نامياري شاعرَ تنوير عباسي آهي. ان قسم جي شاعري

دک جي نه “جي ان را مان لڳائي سگهون ٿا، جيكا هُن اياز گل جي شعري مجموعي 

 جي مهاڳ ۾ ڏني آهي: ” پڄاڻي آ

لوڪ گيتن جي رومانوي شاعري، كلاسيكي (شاهه، سچل، سامي) جي “

رومانوي شاعري ۽ اڄ جي رومانوي شاعري ۾، پيار جي جذبي جي اظهار ۾ فرق آهي. 

اهو فرق نه رڳو سنڌي شاعري ۾ آهي، پر هر اڳتي وڌندڙ قوم جي رومانوي شاعري ۾ 

نظر ايندو. اهـڑي طرح، اسان شاعري ۾ رومانوي اظهار جي اڀياس ذريعي اهو ڄاڻي 

سگهون ٿا، ته ان قوم ۾ كيترو جلدي سماجي تبديليون آيون ۽ اها كيترو اڳتي 

 ) 4” (وڌي.



 

 [������ ����]�ئرو��ھ� 

 32 مختصر جائزو -کان پو سنڌي غزلورهاڱي   32 

 اچو ته مختلف شاعرن جي كجهه رومانوي شعرن جي سونهن کي ڏِسون:

 كاٿي فرصت حياتِ ڏيندي جو، پيارَ جون مورتـيـون تـراشـيـنـدُس

 تون به كاليج مان هلي ويندين، مان به كا نوكري تلاشـيـنـدُس

 (جاويد شبير) 
- - - - - 

 اي خـــدا! آســـمـــان ڊاهـــي ڇَـــڎ، دل ڊهـــي آ جـــهـــانُ ڊاهـــي ڇَـــڎ!

 عشق جو كو گواهه ئي كـونـهـي، دل چـري جـو بـيـانَ ڊاهـي ڇَـڎ!

 (سعيد ميمڻ) 
- - - - - 

ــــڻَ  ــــي ــــرابُ ٿ ــــي س ــــت لڳ ــــق ــــي ــــق ــــر ح  ه

 پـــاڻَ چـــاهـــيـــوســـيـــن هُـــنَ جـــو خـــواب ٿـــيـــڻُ 

 (مظهر لغاري) 
- - - - - 

ــون ــئ ــا چ ــلا ڇ ــو ڀ ــي ــي ٻِ ــان ک ــون، اَوه ــئ ــن ــان لَ ــي لاڙَ س ــئ ــي وي  لڳ

 اَســان کــي عشــق ســارِيــن جــيــان، ڇَــنــڈي ڦُــوكــي ڇَــــــڑٖي ٿــو پــيــو

 (حسن درس) 
- - - - - 

 تـوکـان هــونـدي ڌارَ جــيـئــون ٿـا، جــيـونُ، كــچـي گــارِ جـيــئـون ٿــا

ــا ــون ٿ ــئ ــي ــار ج ــس ــگ ــن ــن س ــي ــي، روز اس ــان ت ــزام اس ــوان ال  روز ن

 (بخشڻ مهراڻوي) 
- - - - - 

 هــــٿَ ۾ گُــــل گــــلاب اســــان وٽ ڀــــي آهــــي 

ــي ــي آه ــان وٽ ڀ ــواب اس ــك خ ــڑو ه ــه ــو ج  ت

 (نصير مرزا) 
- - - - - 

ــي ــئ ــاڻُ ه ــان س ــون س ــه م ــدي ب ــون ــن ه ــت ــم ــه  تُ

 كـيــئــن چــئــيــن ٿــو، پــيــار کــان اڻــڄــاڻ هــئــي!

 (حفيظ باغي) 
- - - - - 

ــــــي چَــــــئــــــي آ   هُــــــو كــــــيــــــڎي نــــــه ب

ـــــيـــــکـــــل ڇـــــڎي وَئـــــي آ   مـــــون کـــــي ه

 (سميع بلوچ) 

- - - - - 

 هر لمحو ناراضگي ۽ هر لمـحـو تـكـرار جـيـان 

 كنهن ڏِٺو ئي كينَ آهي، پيار اهڑي پـيـار جـيـان 

 (امر اقبال)  

- - - - - 

 هــو لـــفــظـــن مــان كـــجـــهــه نـــه ٿــي ڄـــاڻـــي

ــــي  ــــج ــــي ڏِس ــــڍي رک ــــان دل ك ــــي ــــنَ اڳ  هُ

 (فياض چنڈ كليري) 

- - - - - 

 هــــي مُــــقــــدس كِــــتــــابُ چــــهــــرن جــــو 

ـــان  ـــون ک ـــو م ـــي ـــه ٿ ـــو ن ـــي ـــڑه ـــر پ ـــي ڀَ ـــدگ  زن

 (حُسين جاگيراڻي) 

- - - - - 

 نه آهين تون مگر آهي، اسان سان دردُ هي تُنهنـجـو 

 لڳي ٿو درد هي تُنهنجو، اسان جي گهر جـو ڀـاتـي آ 

 (مسرور پيرزادو)  

- - - - - 

 هو نيڻَ کڻي مون ڏي نـِکـري تـه اکـيـون مُـركـن

 كنهن باغَ جي گُلَ وانگر نسري ته اکيون مُـركـن  

 (ابرار ابڑو)  

- - - - - 

 ڀاكُرن ۾ ساهه ٿي تكڑا کڻي، تنهنجي ڇـاتـي، مـنـهـنـجـي ڇـاتـي وانـگـيـان

اـن   مان كڎهن ويندس، كڎهن ايندس ٹكِي، تنهنجي گهرَ ۾، تنُهنجي ڀاتي وانـگـي

 (قدير انصاري)   

- - - - - 

 پَســـن ٿـــا نـــيـــڻَ نـــمـــاڻـــا پـــري پـــري تـــائـــيـــن

ــن ــي ــائ ــري ت ــري پ ــا!، پ ــگَ او راڻ ــا رن ــان ج  اوه

 (طارق عالم) 

- - - - - 

 كي نگاهون نٿيون کَڄن جنهن ڏي، حُسنَ تنهن تي نکـار بـي مـعـنـى! 

 تُنهنجي ٻانُهن جي قيدَ ۾ جانان! منهنـجـو هـر اخـتـيـار بـي مـعـنـى!

 (روبينه ابڑو)   

- - - - - 

ــو  ــڌ ه ــن ــڳَ ــي سُ ــهَ ج ــاه ــو، س ــڌُ ه ــن ــارَ وارو پ ــي  پ

 هُــو مِــلــي هَــلــي بــه وَئــي مــهــكَ سَــنــڌُ سَــنــڌُ هــو 

 (خليل عارف سومرو) 

- - - - - 

 هـــوا تـــه ڊاهـــيـــا پـــيـــرا آهـــن، نـــاهـــهِ خـــبـــر كـــٿ ديـــرا آهـــن

 كئين ڇُهان مان تُنهنجي ڳَلَ کـي، مُـنـهـنـجـا هَـٿَ تـه مـيـرا آهـن 

 (نياز پنهور)  

- - - - - 

 هــك واٽَ ٻــنــهــي جــي آ، هــك راهــهِ وَفــا آهــي

 تون مُنهنجو قدم آهين، مان تنهنجو قدم آهيـان 

 (كوثر ٻرڙو)  

- - - - - 

ـــس   مـــان خـــوشـــي ســـان خـــطـــا كـــري ويـــٺُ

ـــــس ـــــٺُ ـــــري وي ـــــا كَ ـــــه ه ـــــو ت  حُســـــن آي

 (بركت بلوچ) 

- - - - - 

 انڈلٺ جهڑو تُنهنجـو نـالـو، رنـگـن جـهـڑو تـون!

 گيتن جهڑي ڳالهه كرين ٿو، غزلن جهـڑو تـون!

 (ساڀيان سانگي)  

- - - - - 

 مـــوکـــي وَٹـِــي وڌائـــي، درويـــشَ مُســـكـــرايـــو

 مــخــمــور ٿــي خُــدائــي درويــشَ مُســكــرايــو

 (علي زاهد) 

- - - - - 

ــــــي  ــــــي آه ــــــه ٻ ــــــه  اُڀَ وارن جــــــي ڳــــــال

 تُـــنـــهـــنـــجـــي تـــارن جـــي ڳـــالـــهـــه ٻـــي آهـــي 

 (سائينداد ساند) 

محبت جي جذبي سان ٹمٹار مٿيان شعر پڑهي، اردو جي وڏي شاعرَ منير 

غزل، يادُن جو هك “نيازي جي، نئين غزل بابت ڏنل را وري پڑهڻ تي دِل كري ٿي: 

كڎهن نه ختم ٿيندڙ سلسلو آهي. هي گُذري ويل ڏينهنَ، جاڳندڙ شبستانن، 

وسامندڙ شمعن ۽ جلندڙ پروانن جي ياد آهي. هي ميلاپ ۽ جُدائي جي كڎهن نه 

وسرندڙ لمحن جي ياد آهي. هنَِ ۾ هك لمحو كڎهن صدين ۾ بدلجي ويندو آهي ۽ 

كڎهن وري صديون هك ساعت ۾ سمائجي وينديون آهن. هي صنف محبت سان 

 زندهه آهي، محبت کي زندهه رکي ٿي ۽ محبت جي زبانَ ۾ گفتگو كري ٿي. هي

 )5انسان تي عاشق آهي. (

 ۽ اڃا به كجهه مٿئين حوالي جا وڌيكَ شعر:

 وصــل بــهــتــر آ، جُــدائــي مــان ڀــلا ڇــا ٿــو وري؟

 توکي ڍولـڻَ ! بـي وفـائـي مـان ڀـلا ڇـا ٿـو وري؟

 (منير سولنگي)  
- - - - - 

 لوڪُ سارو آ سُتل، پر ذلف جاڳيل كجهـه نـه كـجـهـه

 ٿي وئي آهي، اسان جي دل ڀي پاڳل كجهه نـه كـجـهـه

 (ذوالفقار سيال)  
- - - - - 

 سَکِي! تون هوڏَ جي حالت تان شلَ لهين جيكر

 مٺي! او رحم جي عـادت سِـکـي پـويـن جـيـكـر

 (عابد مظهر)  
- - - - - 

ـــل ڀـــي جـــي، ســـانـــوري هـــلـــنـــدي  ســـنـــگ پُ

 هــــا ســــڄــــي عُــــمــــر شــــاعــــري، هــــلــــنــــدي 

 (حبيب ساجد) 
- - - - - 

 پــــيــــارَ کــــي انــــتــــظــــارُ ڏيــــنــــديــــن ڇــــا؟

ــــا؟ ــــن ڇ ــــدي ــــن ــــه اي ــــا ن ــــي ۾ اڃ ــــدگ  زن

 (رياضت ٻُرڙو) 
- - - - - 

 دل جــــو ٻــــيــــڑو، ســــو اکــــيــــن ۾ ويــــو ٻــــڎي

ــــو  ــــه ه ــــڎڻَ وارو ن ــــو ٻُ ــــي ج ــــڈَ ۾ ڀ ــــن ــــم  سَ

 (وِشال)
- - - - - 

ـــــو ڇـــــا ٿـــــيـــــو! ـــــو روان ـــــي هُ  مـــــوكـــــلائ

ـــو ـــي وَي ـــو ڏئ ـــڑال ـــھُ ـــر ج ـــظ ـــن ـــي مَ ـــرَ ک ـــه  ش

 (حنيف عاطر) 

- - - - - 

 چنڈَ چهرن کي چُمـڻَ جـي خـواهـش ۾ ٿـي رهـي 

 دل جُنـونـي آ، لڳـي ٿـو مـارجـي ويـنـدي كـٿـي 

 (اظهر ٻانڀڻ)  

- - - - - 

ــــي  ــــي آه ــــي رَه ــــڻِ ــــي ڦَ ــــئِ ــــا چَ ــــه ڇ  ڏِسُ ت

ـــي  ـــي آه ـــي رَه ـــڻ ـــي ڇَ ـــوان ـــي جُ ـــج ـــن ـــه ـــن  تُ

 (شوكت نوناري) 

- - - - - 

ــــكــــو آهــــي   دردُ هــــاڻــــي جــــھَــــكــــو جــــھَ

ـــــي  ـــــكـــــو آه ـــــو، ٿَ ـــــر آ دُکـــــي ـــــمـــــر ڀَ  عُ

 (شبير هاليپوٹو)   

- - - - - 

ــه ڏي ــاري ن ــن ك ــڎه ــي ك ــن ج ــي ــخ ــل  رات ت

 حُســــن کــــي رب! چــــوٽ كــــاپــــاري نــــه ڏي

 (بيخود بلوچ)  

- - - - - 

ــــــو هــــــوُ!  حــــــق جــــــي تــــــارَ وڳــــــي آ، هُ

ــــو! ــــو هُ ــــي آ، هُ ــــارَ لڳ ــــي س ــــج ــــن ــــه ــــن  تُ

 (مصطفى آكاش) 

- - - - - 

 دردَ کـــي ڏيـــان، ڏيــــهــــهَ نــــيـــكــــالــــي ڀــــلا!

 كــيــئــن پــنــهــنــجــي دل كــيــان خــالــي ڀــلا؟

 (خادم منگي) 

- - - - - 

ـــــڎي پـــــئـــــي آهـــــي  ســـــوچَ گـــــهـــــري ۾ ٻُ

ـــي  ـــي آه ـــئ ـــڎي پ ـــيـــسَ ۾ گُ ـــوك ـــه ش ـــڻُ ت  ڄ

 (شاهن سمنگ) 

- - - - - 

 تــون ٻــارجِ اچــي مُــرڪَ مُــنــهــنــجــي چَــپــن تــي 

 قــبــر جــي ڏِيــئــي جــان وســايــل رهــيــو هــان 

 (آغا سجاد زائر)  

 ���ر ��ب���، ا���ئرن ۽ ���� �� ا����ئل
نت نيون تشبيهون، انوکا استعارا، نجُ سنڌي تركيبون سمورن، حواسن 

کي ڇُهندڙ عكسَ، منظر نگاري، جذبن ۽ احساسن سان ڀرپور، داخلي توڙي خارجي 

دنيا جا، زندگي سان واسطو رکندڙ سڀ اهم موضوعَ، اڄ جي غزل ۾ نمايان نظر اچن 

ٿا تشبيهون، عكس ۽ استعارا هونئن ته شاعري جي هر صنف جو سينگارُ ٿين ٿا، پر 

 غزل ۾ انهن جي موجودگي غزلَ جي سگههَ ۽ اثر انگيزي ۾ اضافو كري ڇڎي ٿي:

 نيڻَ ها يا هَـنـس جـاڙا ڍنـڍَ ۾، ڄـڻ كَـٹـيـان ٿـو مـان ڏهـاڙا ڍنـڍَ ۾!

 نــيــرڳــيــون اُڏريــون پــئــي، پــڑلا هــا، يــا هــوا جــا روڄَ راڙا ڍنــڍَ ۾!

 (فياض ڏاهري)   

- - - - - 

 ٻاٽَ ۾ ٻاري اکيون ويهي رهيو، واٽَ تـي هـاري اکـيـون ويـهـي رهـيـو

 انتظاري جون ٻريل تيليون هڻي، ميڻ جيان ڳاري اکيـون ويـهـي رهـيـو 

 (حبدار سولنگي)   

- - - - - 

ــــورَ جــــهــــڑي سِــــنــــڌُ ۾  ــــنَ اَنــــبــــن جــــي ٻُ  هِ

 خُـــوشـــبـــوئَـــن تـــان مـــامـــرا ٿـــي پـــيـــا پِـــريـــن!

 (حاجي ساند) 

- - - - - 

 شــــعــــرَ جــــيــــكــــي بــــه پــــيــــارَ تــــي آهــــن

 ڄَــــــڻُ كــــــبــــــوتــــــرَ مــــــزارَ تــــــي آهــــــن 

 (وحيد انصاري) 

- - - - - 

ــــي  ــــي آه ــــوش ــــري خ ــــت ــــي ــــي ج ــــاڙك  ڇ

ــــاتــــي آ ــــدن تــــي پ  جــــيــــكــــا دُکَ جــــي بَ

 (احسان دانش) 

- - - - - 

ــان ــمــرِ اس ــن ســان ســارِي عُ ــن جــي عــورتُ ــفــظ  ل

ـــان  ـــر اس ـــم ـــارِي عُ ـــن ۾ ٻ ـــريُ ـــت! آڱ  اي دوس

 (رفيق سيال) 

- - - - - 

ـــرهـــه پُڳـــي  سُـــنـــدر ســـپـــنـــا ســـاڻُ کـــڻـــي آ پِ

ـــرهـــه پُڳـــي  جـــيـــونَ کـــٹ لـــئـــه واڻُ کـــڻـــي آ پِ

 (علي آكاش)   

- - - - - 

 اڃا سُڎكا ڀري ويٺـي، ٹُـٹـل كـنـهـن رات جـي چُـوڙِي

 شُماري زخم ٿي پنهنجا، ٹُٹل كـنـهـن رات جـي چُـوڙِي

 (يونس همدم) 

- - - - - 

ــون ــن اکــي ــون هِ ــن پُڳــي ــائــي ــاڻَ ت ــان پ ــاڻَ ک  پ

 خواب مـجـذوب جـو، هـي رُڳـيـون هـِن اکـيـون

 (فياض لطيف) 

- - - - - 

ــو ــو پــي ــي ٿ ــس وَس ــان، ب ــٿ ــي م ــي ڌرت ــل ج  ڳَ

 اک جــو عــامــرَ!، كــكــرُ، ڇــو کُــٹــي ئــي نــٿــو؟

 (عامر سيال) 

- - - - - 

 مُنهنجو نهِارڻ جيئن آواز، تنُهنجو مُركڻ ڄـڻ پـڑلا 

پاڻ کي جاڳايو ڇولين، ڇولين کي ڀڑكـايـو وا 

 (مختيار ملك) 

- - - - - 

ــــــراڻــــــي اڄ وري صــــــنــــــدوقَ کــــــولــــــي  پُ

ـــو ـــوڙه ـــو پ ـــي ٿ ـــل لائ ـــزَ، ڳ ـــي ـــر چ ـــي ه ـــم  چُ

 (رضا بخاري)  

- - - - - 

 اڄُ بـــــه ســـــمـــــنـــــڈَ كـــــنـــــاري بـــــيـــــهـــــي

ـــــــا ـــــــرَ ورت ـــــــون سُ ـــــــان م ـــــــرُن ک ـــــــه  ل

 (مهر خادم) 

 - - - - - 

ــــو ــــي ــــولُ ڏاڍو وڻ ــــن ــــي ۾ ك ــــاڻ ــــري پ ــــي  ن

 ســـــونـــــهـــــن جـــــو رَدِ عـــــمـــــل ڏاڍو وڻـــــيـــــو

 (سوز هالائي) 

 - - - - - 

 !
ُ
 گـــڎ

ُ
 ٹـــهـــكَ جَـــلَ تـــي ٻـــنـــهـــي ڏنـــا گـــڎ

!
ُ
ـــــڎ  گ

ُ
ـــــڎ ـــــا گ ـــــٿ ـــــا، ل ـــــاڙا اُڏي ـــــجَ ج ـــــن  ه

 (راشد بروهي)  

- - - - - 

ــــري  ــــاع ــــي ش ــــدا ج ــــي خُ ــــه ڏِسُ آه ــــا ت  ڇ

 رقــــصُ مــــورن جــــو وُٺــــي جــــي هـِـــيــــرَ ۾ 

 (مير حسن آريسر)    

- - - - - 

 جـــــيــــــونُ ٻــــــيــــــڑي ٹــــــوٹـٖـــــي وانــــــگــــــر

ــــن پــــئــــســــي کــــوٹٖــــي وانــــگــــر  ۽ كــــنــــهَ

 (عادل عباسي) 

- - - - - 

ـــڑي ـــه ـــان ج ـــرا ج ـــي ۾ اُردو، اُم ـــل ـــم ڳ  ريش

 آوازَ ڇـوكـريـن جـا، لـکـنـؤَ جـي ڇـيـرِ وانـگـي 

 (روحل كالرو) 

- - - - - 

ـــــي  ـــــاڻ ـــــو پ ـــــلَ ج ـــــاري ـــــي ن ـــــڈوك ـــــان  چ

 چـــــنـــــڈُ كـــــٹـــــيـــــلَ نـــــاريـــــلَ جـــــيـــــان آ 

 (پارس عباسي) 

 

مٿين شعرن ۾ كتب آندل تـشبيهون، استعارا ۽ عكسَ نوان نكور ۽ اَڻ 

 ڇُهيل آهن، جيكي ذهن ۾ تازگي ڀري ڇڎن ٿا.

 

 ������ روا�ُ�� �� �ئ��اري 
جي مهاڳ ۾، مهان كَوي شيخ اياز، ”  ڏيئا ڏيئا لاٽ اسان“كتاب 

جن شاعرن کي “كلاسيكل شاعري جي اهميت ۽ افاديت بيان كندي لکي ٿو: 

خُدا ڏاتِ ڏني آهي، اُهي پنهنجي راهه پاڻَ تلاش كري سگهن ٿا، پر اڳي آزمايل 

 )6” (رستي تي گهٹِ ۾ گهٹِ، منهنجي نظر ۾، ٿورو پنڌ كرڻ ضروري آهي.

شيخ اياز جي اها را، نامياري شاعر تنوير عباسي جي لفظن ۾، اڃا وڌيكَ 

 چِٹي ٿي سامهون اچي ٿي. هو لکي ٿو: 

هر سُٺي شاعر لا، پنهنجي كلاسيكي ۽ روايتي قُدرن جو نه فقط اڀياس “

ضروري آهي، پر انهن ۾ اونهي ٹُٻي هڻي، ان تي مكمل عبور حاصل كرڻ به لازمي 



 

 [������ ����]�ئرو��ھ� 

 40 مختصر جائزو -کان پو سنڌي غزلورهاڱي   40 

آهي. انهي اونهي اڀياس کان سوا هو پنهنجي ٻوليجي شاعري جي مٿاڇري تي ئي 

رهندو ۽ ان ۾ كو رچا پيدا كري نه سگهندو. سُٺي شاعر لا لازمي آهي ته، هُن کي 

كلاسيكي شاعري جي روايتن جو اونهو اڀياس هجي، پر ان اڀياس جي سهاري هُو 

 پنهنجي شاعري کي اڳتي وٺي وڃي، پنهنجي دؤر تائين آڻي.

جديد شاعري جي، كلاسيكي روايتن کان وانجھي آهي ته، اُها بي پاڙي 

آهي، هوا ۾ لٹكيل ان كري كلاسيك جي پاڙُن مان جِدت جا پَن، گُل ۽ ميوا ڦُٹندا 

 )7” (رهندا، ته انهن کي سٺو بنياد ۽ سٺي خورش ملندي.

موجوده دؤر جي غزل گو شاعرن، كلاسيكل روايتن کي سمجھي، پنهنجي 

دؤر تائين آندو آهي كلاسيكل شاعري جا علامتي كردارَ، تخيل ۽ تغزلُ، اڄ جي 

 غزل ۾ ڀرپور ۽ فنائتي نموني ملن ٿا: 

 

 دل به منهنجي ڄڻ ته آ، ڀنڀور جي سُسئي جـيـان

 پئي وڃي اڳـتـي نـٿـي وَڻـراهـه جـا سـپـنـا ڇـڎي

 (وسيم سومرو)  

- - - - - 

ــس  ــو ٿَ ــي وي ــارَ ٿ ــي ــان پ ــوڙت س ــي نِ ــج ــن ــه ــن  مُ

ـــــــــونُ! ـــــــــي ـــــــــام آ ج ـــــــــوري ۽ ڄ  آ ن

 (اياز گـــل) 

- - - - - 

 ستارن کان پري سُهڻي، اکين ۾ ٿي تَري سُهـڻـي!

 ميهرَ تي ماٺِ جي موسمَ، اجايو ٿي مَري سُهڻـي!

 (امداد سولنگي)  

- - - - - 

ـــــٹـــــو  اُهـــــا ئـــــي مـــــيـــــاڻـــــي، اُهـــــو ئـــــي ٺَ

 اســـان کــــان پـــو ٿُــــڎبــــا، اســـان جــــا مــــزارَ 

 (حليم باغي) 

- - - - - 

 زماني شور كيو پئي، مگر مون كجـهـه نـه ٻُـڌو

 ٻُڌي ته تنهنجي اکين جي خَـمـوش ڳـالـهـه ٻُـڌي!

 (تنوير عباسي)  

- - - - - 

 دَغا لاتي هـٿـيـن مـيـنـدي، وَفـا جـا نـيـڻَ آلا هـِن

 اوهان وٽ شادمانيـون ۽ اسـان جـا نـيـڻَ آلا هـِن

 (زاهد راڄپر)  

- - - - - 

 پُســــيــــل شــــامَ جــــي هــــر اشــــاري كُــــٺــــو 

ــــي كــــنــــهــــن هــــوا ۾، اڏاري كُــــٺــــو  چُــــنِ

 (ايوب کوسو) 

- - - - - 

 وڇوڙي ويلَ واهوندا، كندا هـِن ڀـيـلَ واهـونـدا!

 هڻين ٿو کاٽُ هينـئـڑي ۾، اڙي ڌاڙيـلَ واهـونـدا!

 (امر ساهڑ) 

 

مٿين شعرن ۾ سنڌُ جي كلاسيكل عشقيه داستانن جا كردار، سسئي، 

نوري، ڄام تماچي، سهڻي، ميهار علامت طور آندا ويا آهن. جڎهن ته تاريخي ماڳن: 

ڀنڀور،، ٺٹي، مياڻي جو حوالو به اُهڃاڻي آهي، جنهن ۾ جدت جي آميزش كئي وئي 

 آهي. ائين ئي ٻيا شعرَ تخيل ۽ تغزل سان ٹمِٹار آهن.

 

 ر��� �� ب� ���ئئ�ھ �� ا��ئر 
زندگي جي انيك ڀوڳنائن مان هك رشتن جو بي معنى ٿي وڃڻ به آهي 

ماڻهو پنهنجي ذاتِ ۽ ذاتي مفادن جي ڌُٻڻ ۾ ڦاسي پيو آهي. سڀ كنهن سان هوندي 

هك ٻئي “به، هُو كنهن جو به ناهي (شايد پنهنجو به نه) گؤرڌن گهايل جي شعرَ وانگر: 

واري صورتحال آهي شاعرُ، اديب ۽ ”  کان اڻواقف سڀ هئا. گهر جي نالي ۾ هوٹل هو

فنكار انهياندر ۽ ٻاهر جي ڀڃَ ڊاهه واري ماحول جو حصو آهي. هوُ ان اذيت کي عام 

ماڻهو کان وڌيك ڀوڳي ٿو، ڇاكاڻ ته جيكو سوچي ۽ سمجھي ٿو، ڏُک ان جي 

ماده پرستي ۽ رشتن جي ”  اَلا! ڏاهي مَ ٿيان، ڏاهيون ڏُکَ ڏِسن“حصي ۾ وڌيكَ اچن ٿا. 

 بي معنائي جو دردُ، اڄ جي غزل جو موضوع به آهي: 

 

ـــا ـــٿ ـــن ن ـــائ ـــي ک ـــل  کِ
ُ
ـــڎ ـــٹَ، گ ـــان پُ ـــي س  پ

 جـــا، كـــمـــرا كـــمـــرا ٿـــيـــنـــدي ٿـــي وڃـــي

 (عبدالرحيم عزمي) 

- - - - -  

ــو آ ــي ــٹ ــتــو مِ ــو رش ــنــج ــنــه ــو، پ ــي رُڳ ــو ج ــي ــٹ  مِ

 اُهـــو گـــهـــرَ جـــو درُ ۽ اُهـــا ئـــي گـِــهـــٹـــي آ 

 (امداد جعفري)    

 

 ���ي ۽ ڳ��ئڻ� ��ئج �� ��ئد 
ائين ئي هاڻوكي غزلَ، ڳوٺ کان شهر جي سفر، سادگي ۽ چالاكي جي 

ميلاپ كري پيدا ٿيل مسئلن ۽ مونجھارن جي به ترجماني كئي آهي. شهري سماجَ 

جي ڀوڳنائن، شهرن ۾ رهندي به ڳوٺ جي سِكَ ۽ ڇِكَ ۽، شهر ۾ سُڃاڻپ وڃائڻ جو 

 خوف اُنَ جا خاص موضوع آهن:

ــيــرَ ٿــا کــپــن ــٺــاڙا، هــٿَ پ  هُــن کــي كُــلــهــا، پُ

 هي شهر آهي، كـنـهـن جـو چـهـرو پُـڇـي نـٿـو!

 (اياز جاني) 

- - - - - 

 رنگَ، خوشبو ۽ سڄي سونهن، كَٺي ٿي گسَ تـي  

 كـــو وڏو پـــنـــڌُ هـــڻـــي، ڳـــوٺ اچـــڻ وارو هـــو

 (تاج بلوچ) 

- - - - -  

 سُکن کي پارتون كري، امان مُنجيو هو ڳوٺ مـان 

 ڏُکــن جــي شــهــر آ ڏِنــي، ســا حــاصــلات نــنــڈ ۾!

 (ممتاز عباسي)  

 

 ا��ئن دو���، ���ف ۽ ��� �ئن ڌ�ئرَ 
هاڻوكي غزل ۾ موضوعن جي رنگارنگي آهي وطن دوستي، انسان دوستي، 

انتها پسندي ۽ مذهبي كَٹرپڻي کان لاتعلقي، كُڌين ريتن رسمن لا ڌكارَ، امن، 

پيار، روشن خيالي، ترقي پسندي ۽ تصوف جا رنگ منجھنس گهرا ۽ چِٹا نظر اچن ٿا. 

زندگي، اميد ۽ نراسائي گڎ کڻي هلي ٿي. جتي پِيڑا جا پاتال آهن، اتي درد جي ڌُٻڻ 

مان ٻاهر نكرڻ جا جتن به تعصب ۽ تنگ نظري کان گهڻو گهڻو مٿانهون، انسان جو 

 احترام ۽ پاڻُ سڃاڻڻ جو درس ڏيندڙ صوفيت جو رستو به موجود آهي: 

ــدر ــرن ان ــڀــنــي ســرحــدن جــي دائ ــيــا جــي س  دُن

ــي  ــڀ ــي ل ــٿ ــي ن ــولِ ــان، ڳ ــي ــول ــو ڳ ــت ٿ ــي ــان  انس

 (عبدالغفار تبسم)    



 

 [������ ����]�ئرو��ھ� 

 43 مختصر جائزو -کان پو سنڌي غزلورهاڱي   43 

- - - - -  

 بــهــشــت ڀــون بــڻــايــو، جِــيــئــو ۽ جــيــئــڻ ڏيــو!

 جــهــانَ کــي نــه جــلايــو، جــيــئــو ۽ جــيــئــڻ ڏيــو!

 (استاد بُخاري)  

- - - - -  

ـــــي  ـــــهـــــارب ـــــي گ ـــــارَ ج ـــــي ـــــڑي پ  امـــــر راتِ

 اگــر جـــنـــگِ، جـــھـــيـــڑي کـــان ســـاهـــي مـــلـــي 

 (راشد مورائي) 

- - - - -  

 دل نه هاريو، کوڙَ آهـن، زنـدگـيـون بـاقـي بـچـيـلَ 

 ٻاٽَ کي لوڌِڻ لئه آهن، روشنـيـون بـاقـي بـچـيـلَ 

 (رخسانا پريت چنڑ)  

- - - - -  

 انسانيتَ سان جڳَ ۾، جـنـهـن جـو بـه ويـرُ آهـي

 ان ساڻُ نينهن ناتو، ٿـيـنـدو، نـه ٿـيـو اسـان جـو!

 (تاج جويو)  

- - - - -  

 مـــــذهـــــبـــــن ايـــــتـــــرو مُـــــنـــــجـــــھـــــايـــــو آ

ـــــن ـــــا آه ـــــي وي ـــــن ٿ ـــــي دي ـــــو ب ـــــه ـــــاڻ  م

 (معصوم سانگهڑائي) 

- - - - -  

ــــــــدر ۾ آ ــــــــجــــــــي ان ــــــــنــــــــهــــــــن  ا پ

 اســــــــان بــــــــه شــــــــايــــــــد ا ۾ هُــــــــون!

 (ساجد سنڌي) 

- - - - -  

 منهـنـجـي آهـي جـنـگِ، پـنـهـنـجـي ڍنـگ جـي

ــــه ڏي ــــاري ن ــــو ڀ ــــارُ ك ــــي ــــٿ ــــم ڏي، ه ــــل  ق

 (سعيد سومرو) 

- - - - -  

 جـــا بَـــجـــا هـــر گـــهـــڑي، مـــنـــتـــشـــر ٿـــي رهـــي

ـــي ـــي ره ـــر ٿ ـــظ ـــت ـــن ـــي م ـــوت ج ـــي م ـــدگ  زن

 (ساجد سومرو) 

- - - - -  

 مـــاڻـــهـــپـــو، مـــانُ ٿـــي جـــيـــئـــون جَـــڳَ ۾

 آ انســــــان ٿــــــي جــــــيــــــئــــــون جَــــــڳَ ۾! 

 (جميل سومرو)   

 

سنڌ ۾ غزل جي موجوده دؤر جي شاعرن جومطالعو ۽ پرک كندي، ٿي 

سگهي ٿو كي شاعِرَ حوالي هيٺ اچڻ کان رهجي ويا هُجن دراصل هي دؤر، سنڌي 

غزل جو ئي دؤر آهي. مكمل ۽ كامياب نئين ٹهي جو شايد ئي كو اهڑو شاعرَ 

هجي، جنهن غزل کي پنهنجي تخليقي اظهار جو ذريعو نه بڻايو هجي. سَوَ کان وڌيكَ 

شاعرن جي شعري مجموعن کي نظر مان كڍڻ کانپو به، كيترا شاعر (جن ۾ ضرور 

كي اهم شاعر به هوندا) وقت جي تنگي ۽ وقت سِر كتابن جي هٿ نه اچڻ سبب 

حوالي هيٺ اچڻ کان رهجي ويا آهن، جنهن لا معذرت كندي، پو به هتي پُراڻن 

 كي رهجي ويل نالا شامل كرڻ ضروري سمجھجي ٿو هاڻ غزل جي قافلي 
ُ
سان گڎ

 کي كنهن منزل تائين پُهچائڻ لا سفر جو سونهون کين ئي ٿيڻو آهي:

تنوير عباسي، امداد حُسيني، شمشير الحيدري، نياز همايوني، اُستاد 

بُخاري، محسن ككڑائي، وفا ناٿن شاهي، تاج بلوچ، عبدالحكيم ارشد، راشد 

مورائي، مير محمد پيرزادو، كريم پلي، وفا پلي، احمد خان مدهوش، سحر امداد، 

سركش سنڌي، عنايت بلوچ، هدايت بلوچ، تاج جويو، ايازگل، ادل سومرو، واجد، 

مختيار ملك، ج.ع منگھاڻي، نصير مرزا، امر اقبال، روبينه ابڑو، رخسانه پريت چنڑ، 

انور پيرزادو، اختر درگاهي، بخشڻ مهراڻوي، ايوب کوسو، حليم باغي، اميد 

خيرپوري، نثار بزمي، علي محمد مجروح، عبدالحليم جوش، سعيد ميمڻ، منير 

سولنگي، سوز هالائي، نياز پنهور، ذوالفقار سيال، قدير انصاري، زيب سنڌي، سيد نور 

رضوي، منير احمد ٻٻر، بخشل باغي، اسحاق سميجو، خادم سنڌي، علي دوست 

عاجز، احمد سولنگي، آسي زميني، آثم ناٿن شاهي، عبدالغفار تبسم، حسن درس، 

غلام حسين رنگريز، مظهر لغاري، سرفراز راڄڑ، سردار شاهه، ضمير ڦل، فياض چنڈ 

كليري، سميع بلوچ، محمد علي پٺاڻ، سنگتراش، حفيظ باغي، طارق عالم ابڑو، 

وسيم سومرو، مشتاق ڦل، نجمه نور ڦلپوٹو، معشوق ڌاريجو، مهيسر خادم رفيقي، عابد 

مظهر، رياضت ٻرڙو، خادم منگي، وِشال، حنيف عاطر، عاجز اڄڻ، فهميده شرف 

بلوچ، نور احمد جھنجھي، الهورايو اُداسي، احمد علي صابر چانڈيو، وحيد انصاري، 

محمد علي مانجھي، اظهر ٻانڀڻ، بيخود بَلوچ، مير حسن آريسر، مريم مجيدي، منظر 

حيات قاضي، ستار سُندر، رکيل مورائي، ايازجاني، غلام نبي ناشاد، جاويد شبير، 

ذّوالفقار گاڏهي، فياض ڏاهري، عزيز گوپانگ، نذير ناز، يونس همدم، حبدار 

سولنگي، شوكت نوناري، شاهن سمنگ، غلام نبي گل، مظهر ابڑو، مقصود گل، 

بشير سيتائي، امير بُخاري، سائل پيرزادو، جواد جعفري، آكاش انصاري، سجاد 

ميراڻي، اثر، عزيز گوپانگ، زاهد شيخ، پارس حميد، منظور خاموش، آغا سعيد، 

ساڀيا سانگي، مفتون كورائي، جانب ناز غوري، فضا غزل، شبانا سنڌي، حبيب 

ساجد، مشتاق بُخاري، كوثر ٻرڙو، مهرخادم، ناياب سركش سنڌي، وشال امير، 

پارس حميد، اسد عباسي، نياز ملاح، مختيار سمون، آغا سجاد زائر، مهر خادم، 

فياض لطيف، عامر سيال، رضا بُخاري، سجاد مهر، وفا حاكم وساڻ، منصور ملك، 

شبير هاليپوٹو، امر پيرزادو، مسرور پيرزادو، خالد ٻانڀڻ، سرمد چانڈيو، مختيار 

سمون، مير عبدالرسول مير، آكاش عامر، كوي، مهك جوڳي، حبيب بروهي، 

شمشاد مرزا، ضمير لاشاري، حسن پنهيار، متل جوڳي، حاجي ساند، سائينداد ساند، 

نماڻو سنڌي، ساحر راهو، احسان دانش، موسيٰ ڏيٿو، سيد سراج، منير احمد ٻٻر، 

گلشن لغاري، عاجز گبول، زخمي چانڈيو، غوث پيرزادو، گل كونڌر، سرمد چانڈيو، 

اسد چاچڑ، گل ٹکڑائي، آصف مٺياڻوي، ابرارابڑو، شائق كمبوهه، ارشاد ساگر، اياز 

رضوي، خليل عارف سومرو، رحمت پيرزادو، عادل عباسي، مير صوبدار سعيد، 

معصوم بخاري، رجب ٻگھيو، منور ابڑو، اياز رضوي، پنهل، اقبال رند، عزيز گوپانگ، 

جوهر بروهي، مشتاق گبول، پِريم پِتافي، جميل سومرو، زاهد راڄپر، امداد سولنگي، 

سليمان سولنگي، امر ساهڑ، عبدالرحيم عزمي، امداد جعفري، ممتاز عَباسي، ساجد 

سنڌي، سعيد سومرو، ساجد سومرو، بركت بلوچ، مهراڻ ڌامراهو، شهمير سومرو، 

ياسر قاضي، ظهير زرداري، وفا ٻرڙو، گلزار، مهر النسا لاڙڪ، فراق هاليپوٹو، شير 

مهراڻي، زبير سومرو، زيب كنگو، بدر شاهه، مرتضى ڦل، اداس سولنگي، اكبر 

ساگر، ماهين هيسباڻي، ضمير کرل، نواز خان زنئور، نصير سومرو، نياز ڀُٹو، ياسين 

چانڈيو، اقبال ابڑو، اشرف پلي، آثم ارباب، خواجه ذوالفقار، ايس نسيم ميمڻ، نور 

چاكراڻي، بادل، رفيق سيال، وسيم آكاش سيتائي، شاهنواز گھوٹو، عزيز 

سولنگي، نياز ڀُٹو، عارف عمار، نمِ ناز، خطائي ٿيٻو، آغا سعيد، گلشن لغاري، نذير 

ناز، كفايت گل، عادل عباسي، ممتاز عباسي، پريتم قاضي، سورج سجاولي، خالد 

ساحل كيريو، منير احمد ٻٻر، عرفان منان چانڈيو، شاهد حميد، منور هاليپوٹو، 

حاجي ساند، نقاش علواڻي، ديدار شاهه، عطا دل، عزيز کوسو، رضا آكاش خاناڻي، 

نور محمد سومرو، اسحاق ساند، هرچند ساگر، مصطفيٰ چانڈيو، ڀورا لعل مالهي، نند 

لعل مينگهواڙ، احساس سمون، روحل كالرو، شير محمد هاليپوٹو، ذاكر بنگلاڻي، 

فريد گل، مشتاق سعيد، محمد باران، اياز امر شيخ، نور چنو، علي زاهد، مصطفيٰ 

آكاش، علي آكاش، بيخود بلوچ، منور جوڻيجو، ناشاد رشيد سنڌي، عجب شيخ، 

منير پنهيار، گلاب چانڈيو، شيخ ارشاد، فراخ جانوري، اداسي جکراڻي، سرور سيف، 

مصطفيٰ اُنڑ، خيال سنڌي، عبد مگسي، بادل لرا، امين چانڈيو، شهمير سيلرو، گُلبهار 

باغائي، مرتضيٰ لغاري، علي صفدر، سرمد سومرو، شاهنواز کوسو، واحد سوز، عاشق 

علي ڳاهو، نويد ناز ڀَٹي، عزيز گل، اطهر منگي، تابش بُخاري، امتياز عادل سومرو، 

علي محمد سولنگي، انور سانول، خليل کوسو، معصوم سانگهراڻي، ماڻك ملاح، 

سميع سجاد ميراڻي، محمد هنڱورجو ملزم ٿري، انور پرديسي، امجد دراني، نظر 

لاکائي، نذير سروهي، ساهه شيخ، زاهد ڄامڑو، ديدار شاهه، روشن ظفر راهو، رحمت 

پيرزادو، ماڻك ملاح، گدا خاصخيلي، شاهنواز خاصخيلي، عبدالحميد آس ٻٻر، 

علي نواز ڏاهري، جاويد نواز جاويد، اسد مڱڻهار، معشوق ڌاريجو، سائل پيرزادو، درد 

هوش محمد، مير حسن آريسر، حبدار جاگيراڻي، پارس عباسي، احسان دانش، 

مئكش سومرو، امداد سولنگي، حسين جاگيراڻي، شبير بروهي، ياسين چانڈيو، 

اقبال ابڑو، سردار شاهه، مختيار جاگيراڻي، سرتاج جاگيراڻي، منور سولنگي، جانب 

ناز غوري، بدر شاهه، شبير کوکر، رحمت سومرو، راج، حسن شيخ، غني رند، لطف 

سيال، نثار منصور، احساس ابڑو، ڄام آدرش، اشرف پير چنڈامي، عليم چنو، امداد 

جعفري، عاجز غلام رسول ابڑو، سيد سراج، نسيم بُخاري، فياض ڏاهري، سجاد سرور 

سيف، ساٿي محبوب، گلزار، لياقت علي لياقت، نياز ملاح، امتياز دانش، اسد چاچڑ، 

مشتاق بُخاري، ناصر چاچڑ، وسيم ساحل، منور هاليپوٹو، اقبال هاليپوٹو، اسير 

ڏاهري، دولت رام کتري، پيارو شِواڻي، شوكت تبسم، شنكر ساگر، نبي بخش 

درس، پارومل پريمي، گل گوماڻي، غلام فريد كيريو، شاهنواز خاصخيلي، رضا 

كيريو، ڊبائي مهر، شبن کوکر، عاجز ٻگھيو، غلام نبي ناشاد، بابر جاگيراڻي، خالد 

راڄپر، خليل كنڀار، راشد جاگيراڻي، مرتضي ڦل، شكيل پريالوي، ارشاد 

جاگيراڻي، مير حاجن مير، كوي، كلال، اثر، جمن سوهو، مختيار سهتو، سهڻي 

پارس، عائشه ميمڻ، حسينا ساند، ايس نسيم ميمڻ، نثار ٻانڀڻ، نشاء كنول، جاني 

اسحاق ملاح، كامل امداد جتوئي، حيدر شاهه، شمشير سيلرو، منظر گولو، خاكي 

جاني، جعفر جاني، شوكت تبسم كُنڀر، اُبل اداس ٻٻر، وحيد ملك، اسير امتياز، 

صدف حُسيني، مير لغاري، حسن ساگر، معصوم بُخاري، غلام حيدر گھايل، مارو 

جمالي، نذير نياز جويو، احسان زنگيجو، ممتاز کوکر، گلزار تبسم، محبتي ملاح، 

رضا لانگاهه، ساگر اعجاز، مصطفيٰ ڇڄڑو، اشرف سولنگي، واحد سوز ملاح، 

شاهنواز کوسو، گل سومرو، گلزار احمد، منصور سيتائي، لياقت پنهور، بالا بلوچ، 

خليق گچيرائي، سعيد ساقي، عبدالوحيد جتوئي، عارف مظهر، حق نواز شيراز 

چانڈيو، فدا ملك، سيد منظور علي شاهه، مرتضيٰ لغاري، عنايت بروهي، موريل 

زهراڻي، عبدا شاهه اطهر، شفيع محمد شاد، وحيد محسن، سميع ساجد جوڻيجو، 

عطا قاضي، راجا غضنفر بُخاري، عُمر دراز، مٺل سولنگي،شيخ نديم، رشيد خانوائي، 

روشن شيخ، كوڙل قُربدار، اسلم چانڈيو، عبدالغني اياز ڀَٹي، سرتاج ڀُٹو، بدر 

انصاري، بلال عزيز برِوهي، پريت گھمرو، ملزم سومرو، جي. ايم. لاڙڪ، حاكم گل 

مهر، سكندر مگسي،دوست سومرو، درگاهي گبول، مخمور ميراڻي، عاجز چاچڑ، فدا 

 ملك، جبار بوزدار، عرفان لُنڈ، وسيم گبول، حاكم مهر ۽ ٻيا. 

